
КОМИ РЕСПУБЛИКАСА ПРАВИТЕЛЬСТВОЛÖН ШУÖМ

"Коми Республикаса общереспубликанскöй мероприятиеяслысь план öчереднöй календарнöй во вылö артмöдан пöрадок йылысь положение вынсьöдöм йылысь" Коми Республикаса Правительстволöн 2007 во январ 26 лунся 8 №-а шуöмö вежсьöм пыртöм йылысь

Коми Республикаса Правительство шуис:

Пыртны "Коми Республикаса общереспубликанскöй мероприятиеяслысь план öчереднöй календарнöй  во вылö артмöдан пöрадок йылысь положение вынсьöдöм йылысь" Коми Республикаса Правительстволöн 2007 во январ 26 лунся 8 №-а шуöмö татшöм вежсьöм:

Коми Республикаса общереспубликанскöй мероприятиеяслысь план öчереднöй календарнöй  во вылö артмöдан пöрадок йылысь положениесö, мый вынсьöдöма шуöмöн (содтöд), гижны выль ног содтöдын индöм серти.

Коми Республикаса Юралысь                                                               В. Торлопов

Сыктывкар

2007 вося октябр 31 лун

256 №

Коми Республикаса Правительстволöн
2007 во октябр 31 лунся 256 №-а шуöм дорö
СОДТÖД

                                                                                                          "ВЫНСЬÖДÖМА

Коми Республикаса Правительстволöн

2007 во январ 26 лунся 8 №-а

шуöмöн

(содтöд)

Коми Республикаса общереспубликанскöй мероприятиеяслысь план öчереднöй календарнöй во вылö артмöдан пöрадок йылысь

ПОЛОЖЕНИЕ
1. Тайö Положениеыс урчитö Коми Республикаса общереспубликанскöй мероприятиеяс лыдö мероприятиеяс пыртан, Коми Республикаса общереспубликанскöй мероприятиеяслысь лыддьöг, найöс збыльмöдöм вöсна кывкутысьясöс вынсьöдан да мероприятиеяссö сьöмöн могмöдан пöрадок.

2. Коми Республикаса общереспубликанскöй мероприятиеясöн лоöны мероприятиеяс, кутшöмъяс  нуöдсьöны Коми Республика мутасын либö сыысь бокын, лоöны зэв тöдчанаöн Коми Республикалы (культурно-историческöй, социально-экономическöй тöдчанлунаöсь да с.в.) либö котыртöма найöс социальнöй тöдчанлуна лоöмтор кузя. Мероприятиесö Коми Республикаса общереспубликанскöй мероприятие лыдö индігöн сідзжö артавсьöны Россиялöн да Коми Республикалöн историяын тöдчана кадпасъяс, мероприятие нуöдöмын традиция, нуöдöмын коставтöмлун, нималана уджалысьлысь лун пасйöм (сійöс ыдждöдлöм) вылö тöд вылö босьтсьö республикалöн, страналöн, мирöвöй сообществолöн наука, культура, спорт, экономика сöвмöдöмö  сылöн пай пуктöмыс.
3. Коми Республикаса общереспубликанскöй мероприятиеяс котыртан формаясöн тайö Положениелöн 2 пункт серти лоöны:

ассамблея;

конгресс;

симпозиум;

конференция;

форум; 

фестиваль;

конкурс;

олимпиада;

слёт;

выставка;

ярманга;

Коми Республикаса Юралысьлöн приём;

праздник лунъяслы сиöм кыпыд чукöртчöмъяс;

визит, мый йитчöма Коми Республикаö волöмкöд либö Коми Республикаса делегациялöн мöд странаö (регионö) ветлöмкöд;

праздник сяма юбилей пасйöм,  мый сиöма Коми Республикаса кар либö район, муниципальнöй юкöн, организация котыртöмсянь юбилейлы; 
спортын ордйысьöм, сы лыдын российскöй тшупöда вермасьöмъясын участвуйтöм вылö бöрйысян тур.

4. Коми Республикаса общереспубликанскöй мероприятиеяс пыртсьöны Коми Республикаса общереспубликанскöй мероприятиеяслöн планö (водзö – План), мый вынсьöдсьö Коми Республикаса Правительствоöн локтан календарнöй во вылö öнія вося июнь 1 лунöдз быд во.
5. Планыс артмöдсьö Коми Республикаса олöмö пöртысь власьт органъяслöн вöзйöмъяс вылö подуласьöмöн, мый сетсьö апрель 15 лунöдз индöм пöрадок серти Коми Республикаса Юралысьöс вежысьлы (могъяс юклöм серти) сöгласуйтöм вылö. Индöм вöзйöмъяссö Коми Республикаса Юралысьöс вежысьöн сöгласуйтöмыс вöчсьö 5 уджалан лунöн.
6. Планö лöсьöдöм вöзйöмъясö пырöны:

1) мероприятие ним Коми Республикаса общереспубликанскöй мероприятиеяс лыдö пыртны коланлунсö подулалöмöн;

2) мероприятие нуöдан кадпас;

3) Коми Республикаса сьöм овмöс министерствокöд сöгласуйтöм сьöм источникъяс индöмöн сьöм да экономика боксянь подулалöм;
4) Коми Республикаса олöмö пöртысь власьт орган, коді кывкутö мероприятиесö котыртöм вöсна. 

Коми Республикаса олöмö пöртысь власьт органъяслöн Коми Республикаса Юралысьöс вежысьяскöд сöгласуйтöм öчереднöй календарнöй во вылö План артмöдöм кузя вöзйöмъяс мöдöдсьöны Коми Республикаса Юралысьлöн да Коми Республикаса Правительстволöн Администрацияын Государственнöй службаöн да кадръясöн веськöдланінö (водзö – Веськöдланін).

7. Коми Республикаса олöмö пöртысь власьт органъясöн вöзйöмъяс сетöм бöрын 5 уджалан лун чöжöн Веськöдланін видлалö, лöсялöны-ö найö тайö Положениелöн 2, 3, 6 пунктъясöн урчитöм корöмъяслы, да лöсьöдö öчереднöй календарнöй во вылö Коми Республикаса общереспубликанскöй мероприятиеяслысь план вынсьöдöм йылысь тшöктöм бала.

 Оз кö лöсявны урчитöм корöмъяслы либö Коми Республикаса олöмö пöртысь власьт органъясöн сетöм мукöд юöрыс абу стöч, Веськöдланін бöр ыстö тайö пунктöн индöм кадколастö документъяссö водзмöстчысьлы гижöда кывкöртöд вöчöмöн, кöні индыссьöны  бöр ыстöмыслöн помкаяс.

8. Коми Республикаса общереспубликанскöй мероприятиеяслысь öчереднöй календарнöй во вылö план вынсьöдöм йылысь Коми Республикаса Правительстволöн тшöктöм бала, мый дасьтö Веськöдланін, мероприятиеяс нуöдöм вылö колана сьöм индöмöн мöдöдсьö öнія вося май 5 лунöдз урчитöм пöрадок серти Коми Республикаса Юралысьлöн да Коми Республикаса Правительстволöн Государственно-правовöй веськöдланінö.

9. Коми Республикаса Правительстволöн сöгласуйтöм тшöктöм бала сетсьö Коми Республикаса Юралысьлöн да Коми Республикаса Правительстволöн Администрацияöн Коми Республикаса Правительстволы видлалöм вылö Коми Республикаса Правительстволöн урчитöм удж регламент серти. Коми Республикаса общереспубликанскöй мероприятиеяс нуöдöм вылö, кутшöмъясöс Коми Республикаса Правительство пыртіс  Коми Республикаса общереспубликанскöй мероприятиеяс планö öчереднöй календарнöй во кежлö, колана сьöмсö урчитöм пöрадок серти артыштöны öчереднöй финансöвöй во вылö Коми Республикаса республиканскöй бюджет балаын.

10. Вöвлытöм лоöмторъяс дырйи, Коми Республикаса Юралысьöс вежысьяскöд сöгласуйтöм серти,  Коми Республикаса общереспубликанскöй мероприятиеяслöн öчереднöй календарнöй во кежлö планö, мый вынсьöдöма Коми Республикаса Правительствоöн,  вермöны пыртны Коми Республикаса общереспубликанскöй мукöд мероприятие, та дырйи нуöдöм вылö рöскодыс вöчсьö бюджетысь öтдор сьöм источникъяс тшöт весьтö.".
Комиöдіс   Афанасьева Е.Е.

5 364 пас

